
ronē ento beling wiadin enoe dadi manakan, apā boein enoe kereng anggon megaē, masih toesing pesan keloegerǎ nampah. Di-Djawǎ sampi moeah kebonē anē lakar tampah pedjanginē tjetjrēn maloe, dibebokongannjanē keetcap. Jēn adǎ boeron tan peetjap laoet ketampah. ento soebǎ sinah kearanin nampah sampi muah kebo malingan ; dadianjǎ kēweli pesan lakar ngadep belulangnē. 

Beloelangē ento keamak ; tingkahē njamak kēnē : Beloelangē anē marǎ marǎ pesan beloelanginǎ oeli diawak sampinē ento basangnē ketelahin maloe. apangă kedas, kekerokin, mangdēnē enoe beloelangnē dogēn ; isi-isinē anē enoe ngatoet, laoet kadjemoeh, petang dikeboesē, nganti ngeritik toehnē. Tongosē njamak didjedingē anē ngoekoelin loembang beloelangē linggahnē, dalemnē sewetarǎ adepǎ agoeng.

Busan panjamakanē, babakan tenggoeli, stjang, sogă tekēn anē lēn-lēnan, anē dadi anggon njamak beloelang. babak-babakanē ento intoek dekdekang pesan, lantas djemoeh, nganti melah toehnē. Pengawitē njamak kēnē: Babak-babakanē anē soebǎ dekdek toer toeh, ento sahsahang meloe didasar djedingē, tebelnē peinganan apipis koening, laoet pedjang beloelangē anē soebǎ toeh, basangnē liatang toeoen; beloelangē ento tepoeng tengoelinē anē betēnan Sebilang ngedjang beloelang abidang, badoeoernē bebehin basan penjamakan, kanti bek djedingē misi beloelang. Anē paling bedoeoeră basannē lioenang pesan. Soeoed kēto. toemoeli isinin jēh nganti mērēs, lantas tekapin. Jan soebǎ limang dinǎ mekelonnē, marǎ badingang mekedjang tongosnē, beloelangē anē paling betēnă, apang dadi sebarengan pragat baan njamak. Sebilang njiloerang (madingang) tongos, boein pedjangin basă, tingkahē medjangin patoeh boekă doegasē njoemoenin njamak.

Boein pitung dinannē pedas beloelangē ento subă melah sesamakannē. Soebǎ kēto lantas djemoeh kanti toeh. Beloelang sesamakanē ento disoebannē toeh petjok; apang dadi

